
Mu minsi ya kera ubwo Yerusalemu yagombaga gusanwa, mu iyerekwa
umu'hanu?,l yumvise imwe mu ntumwa z'ijuru ibwira indi iti: “Thute,
ubwire uriya musore.” Mu buryo nk’'ubwo, abasore n’inkumi bo mu itsinda

ry’abatcgerej? I:gahawe uruhare rukomeye bagomba kugira mu bihe bisoza
by’amateka y’isi.

“Uwiteka yashyizeho abasore kugira ngo bamubere abafasha

“Turamutse dufite ingabo z'abakozi burubyiruko rwacu, rwatojwe neza
kandi rufite imbaraga, mbega uburyo ubutumwa bw’Umukiza wa ambwe,
akazuka kandi akaba agiye kugaruka bwagezwa ku batuye isi bose vuba!” 2

Uhereye mu itangira ry'umurimo wacu, ubutumwa nk'ubu bwagiye
bugera ku rubyiruko nabasore bo mu itsinda ry’abategereje bunyujijwe
mu mwuka w'ubuhanuzi. Igikoresho Uwiteka yitoranyirije kugira ngo
akigaragarizemo iyi mpano, ni Ellen G. White, wari umukobwa w’imyaia
17 gusa ubwo yatangiraga umurimo we. Yari azi intambara abana n'abasore
barwana n’'imbaraga zZumwijima, kandi yari azi iby’'ubuzima butsinda muri
Kristo. Ubutumwa bwinshi buhugura, bw'urukundo, gucyaha ndetse no

umuriza bwaturukaga mu byo yandikaga, bwabaga bugenewe abasore.
Kandi ubwo butumwa, iteka bwerekezaga intekerezo z’abasore kuri Kristo
no ku [jambo rye ko ari We Soko rukumbi y’imbaraga mu kubaka Abakristo
babagabo nmabagore batunganye. Ubu butumwa bwakoze ibikomeye mu
gushimangira umwuka wo kwitanga wagiye uranga benshi cyane mu
basore n'urubyiruko rwacu.

Mu myaka ya 1892 na 1893 ni ho hatanzwe ubutumwa bwavugaga
ko abasore bacu bakwiriye gushyirwa mu mitwe namatsinda agendereye
gukora umurimo wa Gikristo. Ibyo bitekerezo ni byo byahereweho maze
hashyirwaho Urugaga rw’Abasore bAbavugabutumwa bAbakorerabushake,
rwaje kugaragara ko ari imbaraga izahura kandi ikomeza mu buzima

bw’abasore bAbadiventisiti hirya no hino ku isi.

Nubwo byinshi mushiki wacu White yandikiye abasore byagiye bisohoka
mu bitabo bye, inyinshi mu ngingo zagiye zisohoka mu kanyamakuru
cyitwaga “Umwigisha wAbasore” ndetse mahandi ntizagiye zirindwa mu

I Testimonies for the Church, Vol.VII, p.64. [Ibihamya by'Ttorero]
2 Uburezi, p.284,

UsuTumwa Ku BASoRE .

buryo buramba. Izo nyigisho ni umurage w’agaciro kenshi, kandi zikwirjy,
kugezwa ku basore bose muri iki gihe. Kubw'ibyo Icyiciro gishinzye
Abavugabutumwa b'Ubushake mu Nteko Nkuru Rusange cyacukumbuye
ibyo yanditse byose mu binyamakuru uhereye mu itangira ry umurimo,
kandi gitoranya ingingo zivuga ku basore n'urubyiruko ndetse n’ibibazq
bahura nabyo. Nubwo iteka bitagiye bishoboka ko ingingo zose zanditswe
zarindwa, hagiye hakoreshwa ubushishozi kugira ngo ibyatoranywaga bibe
ibigaragaza neza igitekerezo cy'umwanditsi ku ngingo yabaga isesengurwa,
Kugira ngo hakorwe igitabo giteguwe neza gikubiyemo impuguro,
twashyizemo kandi inyandiko nyinshi ziboneka mu bitabo bisanzwe
byaracapwe, ariko bitagejejwe cyane ku basore.

Umurimo wo gukusanya no gutunganya ingingo zikubiye muri iki gitabo
wakozwe mu bufatanye bw’Abashinzwe kurinda ubusugire bw’Inyandiko za
Ellen G. White nAbanyamabanga blcyiciro gishinzwe Abavugabutumwa
b'Ubushake. Binyujijwe kandi mu muhati w'umuryango w’icapiro rya
‘Southern Publishing, mwohererejwe iki gitabo gikubiyemo inama gikozwe
neza. Twiringiye ko uko abasore bacu bazashishikarira gusoma iki gitabo
bizabayobora ku kwigana ubushishozi ubutumwa bwose bwagejejwe ku
itorero ryasigaye bunyijijwe mu mwuka w'ubuhanuzi.

Isengesho ryacu rivuye ku mutima ni uko ubu butumwa bwabera
imbaraga ikomeye abasore bo mu itsinda ry’abategereje bo hirya no hino
ku isi, bugatunganya imico ya Gikristo, kandi bikabaha imbaraga nshya
ibasunikira gusohoza inshingano ikomeye twahawe ari yo: “Kugeza
Ubutumwa bwo Kugaruka kwa Kristo ku batuye isi bose bo muri iki gihe
cyacu.” M.E.Kern?, Ununyamabangaw’Icyiciro Gishinzwe Abavugabutumwa
b’Ubushake mu Nteko Nkuru Rusange y’Itorero ryAbadiventisiti b’Umunsi

wa Karindwi.

BW ITEKA RyosE

Nitaye cyane ku basore n‘urubyiruko, kandi nifuza cyane kubabona
baharanira kugera ku mico ya Gikristo itunganye, kubwo kwiga
bashimikiriye kandi basenga ubudatuza, bagashaka kugera ku kwigishwa
gukwiriye kugira ngo bakore umurimo w'Imana mu buryo bushimwa.
Nifuza cyane kubabona bafashanya kugira ngo bagere ku rwego ruhanitse
rw'imibereho ya Gikristo.

Kristo yaje kwigisha umuryango wa muntu inzira y'agakiza, kandi
iyi nzira yayigaragaje neza rwose ku buryo numwana muto ashobora
kuyigenderamo. Ategeka abigishwa be kumukurikira ngo bamenye
Uhoraho; kandi uko buri munsi bakurikira inzira abayoboyemo,
basobanukirwa ko imirambagirire ye iteye nk'umuseke.

Mwitegereje izuba rirasa no gutambika K'umuseke buhoro buhoro
ku isi no mu kirere. Umuseke ugenda utambika buhoro buhoro kugeza
ubwo izuba rirasa. Ubwo ni bwo umucyo ugenda wiyongera ukarushaho
kugaragara kugeza ubwo ubwiza bwuzuye bwamanywa y'ihangu
bugaragara. Iki ni ikigereranyo cyiza cyibyo Imana yifuza gukorera
abana bayo mu gutunganya imibereho yabo ya Gikristo. Uko buri munsi
tugendera mu mucyo Imana itwoherereza dufite ubushake bwo kumvira
ibyo idusaba byose, imibereho yacu irakura kandi ikaguka kugeza ubwo
tugeze ku gihagararo gishyitse cy’abagabo nabagore muri Kristo Yesu.

Abasore n'urubyiruko bakeneye guhora imbere yabo bazirikana inzira
Kristo yakurikizaga. Intambwe yose yateraga, yabaga ari intambwe yo
gutsinda. Ntabwo Kristo yaje ku isi ari umwami uje gutwara amahanga.
Yaje nKumuntu wicishije bugufi, kugira ngo ageragezwe kandi atsinde
ikigeragezo, akomeze ajye imbere mu kumenya Uwiteka nk'uko natwe
tugomba kumumenya. Mu kwiga iby'imibereho ya Kristo, tuzamenya
uburyo binyuze muri we Imana izakorera abana bayo ibintu byinshi.
Tuzamenya kandi ko, uko ibigeragezo byacu byaba bikomeye kose,
ntibishobora kuruta ibyo Kristo yihanganiye kugira ngo tumenye inzira,
ukuri n'ubugingo. Kubw’imibereho ikurikiza icyitegererezo cye, tugomba
kugaragaza ko twanyuzwe n'igitambo yatanze ku bwacu.

UsuTumwa Ku Basore

Abasore baguzwe igiciro kitagerwa, ari cyo maraso y'Umwana w Imana,
Nimuzirikane igitambo Data wa twese yatanze ubwo yemereraga Umwana
we kwitanga bene aka kageni. Nimuzirikane ibyo Kristo yahaze ubwo
yavaga mu bikari byo mu ijuru, agasiga intebe y’u-bwam{kuglra ngo atangire
ubugingo bwe kuba igitambo cy’abantu cy2 buri munsi. Yarashinyaguriwe
kandi agirirwa nabi. Yihanganiye ibitutsi byose no gukwenwa abantu
bashoboraga kumuhurizaho. Kandi igihe umurimo we ku isi wari urangiye,
yapfuye urupfu rubi rwo ku musaraba. Nimuzirikane imibabaro yagiriye ku
musaraba, - imisumari yatewe mu biganza nibirenge bye, gusuzugurwa no
gushinyagurirwa nabo yari yaraje gukiza, ndetse nuko Se yamuhishe mu
maso he. Nyamara kubw’ibi byose, Kristo yatumye bishoboka ko abashaka
bose bagira ubugingo buhwanye n‘ubugingo bw’Imana.

INCUTI'Y'INDAHEMUKA

Igihe Kristo yazamukaga akajya kwa Se, ntiyasize abayoboke be
atabahaye umufasha. Mwuka Muziranenge ari we umuhagarariye, ndetse
mabamarayika bo mu ijuru nk'imyuka imukorera, baroherejwe kugira
ngo bafashe abari ku rugamba rukomeye rwo kurwana intambara nziza
yo kwizera. Iteka jya wibuka ko Yesu ari umufasha wawe. Nta wundi
usobanukiwe imico yawe nka We. Akwitaho, kandi niba ushaka kuyoborwa
na We, azakugotesha imbaraga zikwerekeza ku cyiza zizagushoboza
gusohoza ubushake bwe bwose kuri wowe.

Muri ubu buzima turimo, tuba twitegura ubuzima buzaza. Vuba
bidatinze hagiye kubaho isuzuma rikomeye, aho umuntu wese ushaka
kuboneza imico ya Gikristo agomba kugeragereshwa ikibazo gikomeye
kibaza kiti: Mbese urugero watanze rwatumye abandi bagirira amahoro
mu kurukurikiza? Mbese witaye ku bantu nkabo ugomba kuzabazwa?
Ingabo zo mu ijuru zitaye ku basore n'urubyiruko; kandi zifuza cyane ko
wazatsinda ikigeragezo, kandi ukazabwirwa amagambo yo kwemerwa
ngo: “Nuko nuko mugaragu mwiza ukiranuka; . . . injira mu munezero wa
Shobuja.”

Nimutyo abasore bibuke ko aha ku isi ari ho bagomba kubakira imico
K‘ubuzima bw'iteka ryose, kandi ko Imana ibasaba gukora uko bashoboye
ose. Nimutyo abakuru bafite ubunararibonye bite ku bakiri bato; kandi
igihe bazabona bashukwa bazabihererane bafatanye nabo gusenga ndetse
babasabire. Uwiteka yifuza ko tuzirikana igitambo gikomeye Kristo yatanze
kubwacu tubinyujije mu kugaragaza ko dushishikajwe nagakiza Kabo yaje
gukiza., Abasore n'urubyiruko nibashaka Kristo, azatuma imihati yabo
itanga umusaruro.”

1 The Youth’s Instructor, November 21, 1911. [Umwigisha wAbasore]
12

“Kugira ngo umurimo ujye mbere mu mashami yawo yose, Imana
irahamagara imbaraga, umwete n'ubutwari bya gisore. Yatoranyije
abasore kugira ngo bajgshe mu guteza imbere umurimo wayo. Kugena
ingamba hakoresheje intekerezo zitunganye ndetse no kuzishyira mu
bikorwa hakoresheje amaboko afite umwete bisaba imbaraga nshya kandi
zitatentebutse.” Abasore n'inkumi bararikirwa guha Imana imbaraga
zubusore bwabo, kugira ngo binyuze mu gukoresha imbaraga zabo, mu

bitekerezo bizima no gukorana umurava, babashe kuyihesha ikuzo kandi
bageze agakiza kuri bagenzi babo.™

L Gospel Workers, p.67. [Ababwiriza b'Ubutumwa bwiza]

~__

Imana ishaka ko abasore bahinduka abantu bafite ibitekerezo bihamye,
bakaba biteguye kugira icyo bakora mu murimo we w’icyubahiro, kandi
bakaba bakwiriye guhabwa inshingano. Imana ihamagara abasore bafite
imitima itanduye, babanyambaraga kandi bintwari, ndetse biyemeje
kurwana kigabo mu rugamba ruri imbere yabo, kugira ngo babashe
guhesha Imana ikuzo kandi baheshe umugisha ikiremwamuntu. Iyaba
abasore bigaga Bibiliya, bagacubya ibyifuzo byabo byuzuyemo ubuhubutsi,
kandi bagatega amatwi ijwi ry'Umuremyi n'Umucunguzi wabo, ntibabana
amahoro n'Imana gusa ahubwo nabo ubwabo bakwisanga bahawe
icyubahiro kandi bashyizwe hejuru. Basore nkunda, kumvira inama
n'amabwiriza byo mu ijambo ry’Imana bizabahesha inyungu z'iteka ryose,
kuko ari iby’agaciro katagerwa kuri mwe.

Ndabinginga ngo mube abanyabwenge, kandi muzirikane umusaruro
uzava mu kugira imibereho nkiya kinyamaswa, idategekwa n'Umwuka
w’Imana. “Ntimuyobe: Imana ntinegurizwa izuru, kuko ibyo umuntu abiba
ari byo azasarura. Ubibira umubiri we muri uwo mubiri azasaruramo
kubora, ariko ubibira Umwuka muri uwo Mwuka azasaruramo ubugingo
buhoraho.” Abagalatiya 6:7, 8. Kubw’ubugingo bwanyu no kubwa Kristo
witangiye kugira ngo abakize kurimbuka, nimutuze mutekereze ku kiguzi
cy' ubugingo bwanyu, kandi mugenzure neza inshingano zanyu namahirwe
mufite. Imana yabahaye amahirwe yo gusohoza umugambi uhanitse.
Impinduka mushobora gutera ishobora guhamya ukuri kw'Imana.

Mushobora kuba abakorana n'Imana mu murimo ukomeye w'agakiza ka
muntu....

GUHAMAGARIRWA INTEGO IHANITSE

. Iyaba abasore banyurwaga n'intego ihanitse bahamagariwe!
Nimutekereze neza ku nzira munyuramo. Nimutangire umurimo wanyu
Ir'luﬁte intego ihanitse kandi yera, kandi mwiyemeze ko kubw’imbaraga
Yul?{untu bwImana mutazigera mutandukira ngo muve mu nzira yo
gukiranuka, Nimutangira kunyura mu cyerekezo %dyobya, intambwe yose
Muzatera izaba yuzuyemo akaga n'amakuba, kandi muzakomeza kugenda

15

Usutumwa Ku Basore

muteshuka inzira y'ukuri, umutekano no kunesha. Mukeneye ko ubwenge
. ¥ 3 3e .

bwanyu bwongererwa imbaraga, n'imbaraga zanyu z'iby'imico mboper,

zigakangurwa n'imbaraga y'Imana.

Umurimo w’Imana usaba imbaraga z’ubugin}go zo ku rwego ruhanitse,
kandi mu byerekezo byinshi [by'umurimo w'Imana] harimo ubukepe
bwihutirwa bw'abasore bize. Hakenewe abantu bashobora gushingwa
umurimo wo gukora mu mirima yagutse kandi yeze ubu ikaba igeze igihe
cy’isarurwa. Abasore bafite ubushobozi busanzwe kand} bitangira umurimg
w’Imana batizigamye, batandujwe n’ingeso mbi no kwihumanya, bene abo
bazagera ku ntego zabo, kandi bazabashishwa gukorera Imana umurimo
ukomeye. Nimutyo abasore bumvire iyi nama, kandi bagire ibitekerezo byo
kwirinda.

Mbega uburyo hari abasore benshi bapfushije ubusa imbaraga Imana
yabahaye bazikoresha mu by’ubupfapfa no kuvuyarara no gusayisha! Mbega
uburyo hari inkuru nyinshi zibabaje zijya ziza imbere yanjye zerekeye
abasore n'urubyiruko bahindutse ibisenzegeri haba mu bwenge, mu mico
mbonera no ku gihagararo cy’umubiri bitewe no gusayisha mu mico mibi!
Imibiri yabo muri rusange yarangiritse, kuba ingirakamaro kwabo mu
buzima biragwabira bikomeye bitewe no gusayisha mu binezeza bibi.

Ndabinginga yemwe basore bo muri iki gihe mutagira icyo mwitaho,
kandi ngo mugire n'amakenga, nimuhinduke kandi mube abakozi bakorana
n'Imana. Nimutyo mu mibereho yanyu mwige guhesha abandi umugisha
no kubakiza. Niba mushaka gufashwa n’Imana, imbaraga yayo ikorera
muri mwe izahindura ubusa imbaraga zose zibarwanya, kandi muzereshwa
ukuri. Icyaha kiganje mu basore bo muri iki gihe ku buryo buteye ubwoba,
ariko nimureke umugambi wanyu ube uwo gukora uko mushoboye kose
kugira ngo murokore abantu mubakure mu bubasha bwa Satani.

NIMUBE ABATWARAMUCYO

Nimujyane umucyo aho mujya hose; mwerekane ko mufite imbaraga
mu migambi mugira, mwerekane ko mutari abantu batazi gufata icyemezo
kandi ban:varwa mu b.uryo bworoshye n'ibitekerezo bireshya by’abo bifatanya
nabo babi. Ntimukajye mupfa guhita mwemera ibitekerezo by’abatubaha

Im.ana, ahubwo muz)ye mushaka kuvugurura, kugarura abantu mu nzira
nziza no kurokora abantu bakava mu kibi

N:museng_c kandi mu mwuka wubugwaneza no kwicisha bugufi,
mwemeze abivuguruza ubwabo. Umuntu umwe ukijijwe agakurwa mu
!gnyoma kandi akagezwa munsi y'ibendera rya Kristo, azatuma mu
jjuru }}aba umunezero, kandi ashyirishe inyenyeri ku ikamba rinejeje.
Kubw’imbaraga ihindura iterwa no kubaha Imana kwe, umuntu wakijijwe
azageza abandi ku kumenya agakiza, bityo umurimo uzaguka kandi

ibizahishurwa ku munsi w'urubanza byonyine ni ‘ '
' ne ni byo bizagaragaza ubugari
bw'umurimo yakoze. ¥ . S ’

GUHAMAGARWA Kw'ABASORE

Ntimuzigere mushi.dikan{)a gukorera Uwiteka bitewe n'uko mwatekereza
ko mushobora gukora ibintu bike. Ibike mukora mubikorane ubudahemuka;
kuko Imana izakorana n'umuhati wanyu. Izandika izina ryawe mu gitabo
cy'ubugingo ko ukwiriye kwinjira mu munezero wa Databuja. Nimutyo
dusabe Uwiteka dukomeje, tumusabe kongererwa abakozi kuko imirima

yeze ikaba igeze igihe cy'isarura; umusaruro akaba ari mwinshi nyamara
abasaruzi bakaba ari bake, . ..

MUKUNDE IBITEKEREZO BYAGUTSE

Abasore bakwiriye kugira ibitekerezo byagutse n’imigambi irimo
ubwenge kugira ngo amahirwe bafite bayabyaze umusaruro ukomeye,
kandi bagire kumurikirwa n'ubutwari byakoreshaga abigishwa. Intumwa
Yohana aravuga ati: “Ndabandikiye basore, kuko mufite imbaraga
kandi ijambo ry’Imana rikaguma muri mwe, mukaba mwaranesheje wa
Mubi.” 1Yohana 2:14. Urugero rwo hejuru rwashyizwe imbere y’abasore,
kandi Imana irabararikira kuza bagakorana na Yo. Abasore babikuye
ku mutima kandi bishimira kwigira mu ishuri rya Kristo, bashobora
gukorera Umukiza umurimo ukomeye baramutse gusa bumviye itegeko
ry’'Umugaba w'ingabo nk’uko ryumvikana mu ngabo kugeza muri iki gihe
cyacu rigira riti: “Mube abagabo nyabagabo, mwikomeze.” 1Abakorinto
16:13.

Mugomba kuba abagabo bazagendana n'Imana mwicishije bugufi,
abagabo bazahagarara imbere yayo mu gihagararo cyanyu cya kigabo
Imana yabahaye, mutarangwaho inenge no guhumana kose bituruka ku
gutwarwa nirari ry’ibinezeza byangiza abliki gihe turimo. Mugomba
kuba abagabo bazakoza isoni ibinyoma byose no gukiranirwa kose. Mube
abagabo bazahangara kuba abanyakuri n'intwari, bakazamura ibendera
risize amaraso ry’Igikomangoma Imanweli. Impano zanyu ziziyongera
igihe muzikoreshereza Umwami wacu, kandi uwabaguze igiciro kitagerwa
azafata ko ari iz’agaciro. Ntimukagire ubwo mwiyicarira ngo mwirengagize
kugira icyo muiora bitewe gusa n'uko mudashobora gukora ikintu
gikomeye cyane, ahubwo mukore icyo mubona mushoboye gukora cyose,
mugikorane ubwitonzi n'umurava. . ..

GUHAMAGARIRWA KWIYANDIKISHA MU NGABO Z'UMUKIZA

Kristo arahamagara abakorerabushake biyandikisha bakajya munsi
yibendera rye, kandi bakazamura ibendera imbere y’isi. Itorero rikennye
cyane ubufasha bwabasore bazatanga ubuhamya bukomeye, abasore
bazakorana umurava wabo bagakangura imbaraga zigenda biguru ntege
zZubwoko bw’Imana, bityo bakongera imbaraga z'itorero mu isi. Hakenewe
abasore bazarwanya imiraba yo gutwarwa miby’isi, kandi bakarangurura
ijwi ryabo barwanya gutera intambwe za mbere zigana mu gusayisha mu
bibi n'ingeso mbi.

Urutumwa Ku Basors

Ariko mbere ya byose, abasore bakwiriye gukorera Imana kandi bakitap
umurimo wayo, bagomba kweza urusengero rw'ubugingo mo ibihum
byose, kandi bakimika Kristo mu mutima. Ubwo ni bwo bazabashishws
gushyira imbaraga mu muhati wabo wa Gikristo, kandi bazagaraﬁaza ish
ryuje ubwuzu mu guhendahendera abantu kwiyunga na Kristo. Mbese abasq
bacu ntibazitaba ubutumire bwa Kristo, ngo maze basubize bati: “Ndi hap
Mwami ntuma®? Basore, nimwatanye mujye imbere, kandi mwigaragaze
muri abakozi bakorana na Kristo, musubukurire umurimo aho yawusize,
kugira ngo muwukomeze kugeza aho urangiriye.’

IBY'INGENZI BIRANGA IMICO

“Imana ntitegeka urubyiruko kutagira imigambi. Ibikubig'e mu mico biterg
umuntu kugera ku ntego no kubahwa mu bandi, ari byo - icyifuzo gikomeye cyo
kugera ku bintu byiza bikomeye, ubushake budacogora, imbaraga zitadohokg,
ndetse no kwihangana kudacogora-ibyo byose ntibigomba kuburizwamo”2

1 Review and Herald, June 16, 1891. [Urwibutso n'Integuza]
2 Abakurambere nAbahanuzi, p.512. [Ingeri ya 2016]

Uwiteka aduﬁﬁge umurimo wihariye buri wese ku giti cye agomba
gukora. Igihe tubona ubukozi bw'ibibi bw'abatuye isi bushyirwa
ahagaragara mu nkiko kandi bukandikwa mu binyamakuru bya buri
munsi, nimutyo twegere Imana, kandi kubw’ukwizera kuzima dushikame
ku masezerano yayo kugira ngo ubuntu bwa Kristo bubashe kugaragarizwa
muri twe. Dushobora kugira impinduka duteza, ndetse ikaba ari impinduka
ikomeye mu isi. Niba imbaraga y'Imana itsinda imitima iri kumwe natwe,
tuzabashishwa kuyobora abari mu cyaha babashe guhinduka.

Kwiyoroshya kwacu kuzasohoza ibintu byinshi muri uyu murimo.
Ntabwo tugomba kugerageza gutumbagira ngo tujye mu myanya yo
hejuru cyangwa ngo abantu baduhimbaze. Intego yacu ntikwiriye kuba iyo
kuba abakomeye. Tugomba kuhanga amaso yacu ku cyubahiro cy’'Imana.
Tugomba gukorana ubwenge bwose Imana yaduhaye, tukishyira mu
nzira y'umucyo, ku%ira ngo ubuntu bw'Imana bubashe kutuzaho ngo
buduhindure kandi butume dusa n'Tmana. Jjuru ryiteguye gucuncumura
imigisha yaryo ikungahaye ku bantu baziyegurira gukora umurimo
wlmana muri iyi minsi iheruka yamateka y'isi. Tuzageragezwa kandi
dushungurwe; dushobora guhamagarirwa kumara amajoro tutagohetse;
ariko nimutyo bene ibyo bihe tubimare dusenga Imana tumaramaje, kugira
ngo ibashe kuduha gusobanukirwa, kandi ikangurire intekerezo zacu
kumenya amahirwe yacu.!

I Review and Helard, April 1, 1909. [Urwibutso n'Integuza]

INGERO NGENDERWAHO Z0

GUTSINDS

“Kubaha Uwiteka ni ishingiro ry’'ubwenge” Benshi mu basore bacu
ntibumva uburyo bikenewe ko bazana imbaraga zabo bakazikoresha cyane
uko bashoboye kose, ibihe byose n'uko ibintu byaba bimeze kose. Ntibafite
kubaha Imana imbere yabo, kandi ibitekerezo byayo ntibitunganye ndetse
ntibyagutse.

Jjuru ryose rizirikana igitekerezo cyose n'igikorwa cyose. Ibikorwa
byanyu bishobora kutagaragarira n'abo mufatanyije umurimo, ariko byose
bigaragarira abamarayika bitegereza. Abamarayika boherezwa gufasha
ababa bari ku rugamba rwo gutsinda imico mibi yose, kandi bakaba
bahagaraye bitandukanyije n’'ibikoresho bya Satani.

UBUNYANGAMUGAYO BUTANAMUKA

Imbaraga z'ibikorwa bibi bito, imbaraga zo guhuzagurika kwa hato
na hato mu kugorora imico, ntizihabwa agaciro nk'uko byari bikwiriye.
Amahame atangaje kandi ahebuje andi twayahishuriwe mu Jjambo ry’Imana.
Ayo mahame twayaherewe ngo akomeze umuhati wose tugira kubw’icyiza,
kugira ngo agenge kandi aringanize intekerezo, kandi atuyobore kwifuza
kugera ku rwego ruhanitse.

Mumateka ya Yozefu, Daniyeli nabagenzibe, dusangamo uburyo umurunga
wizahabu w’ukuri ushobora komatanyiriza abasore ku ntebe yubwami
y Imana, Ntibaguye mu kigera gezo cyo gutandukira inzira yabo y'ubutungane.
Bahaye agaciro kwemerwa nImana babirutisha kwemerwa no gushimwa
nibikomangoma, kandi Imana yarakubanze ndetse ibakingira ingabo yayo.
Bitewe n‘ubutungane bwabo butanamuka kubera ko bari bariyemeje kubaha
Imana kubirutis%a ububasha bw'abantu, Uwiteka yabubahishije bikomeye
imbere yabantu. Bahawe icyubahiro n'Uwiteka Imana nyiringabo, yo
Nyirububasha burenze ibyo yaremesheje ukuboko kwayo mu ijuru no ku isi.
Bariya basore ntibagize isoni zo kugaragaza abo ari bo by'ukuri, Ndetse no mu
rugo rw'umwami, mu magambo yabo, imico yabo, n'imigirire yabo, baturaga
ko bizera Uwiteka Imana yo mu ijuru. Banze kumvira itegeko iryo ari ryo ryose
{)f ubutegetsi bwo ku isi ryabatandukanyaga no kubaha Imana. Bari bafite
imbaraga zikomoka mu jjuru zibabashisha kwatura ko bumvira Imana.

UsuTumwa Ku BASORE

Basore, mukwiriye kuba mwiteguye gukurikiza urugero rwaba basore
babanyacyubahiro. Ntimuzigere muterwa isoni Plndangag.aclro zanyu,
nimuzambare, kandi mureke zigaragarire abantu {labamarayﬂ(,a baz.lbone,
Ntimukigere mutegekwa no kwiyoroshya no kwigengesera Kuburigany,
bibakururira gukora ibinyuranye niyi nama. Kubw'amagambo muhitamo
gukoresha ndetse no gukora mudahuzagurika, ku_bwo urangwa nimico
ikwiriye n'ubutungane bwanyu, kwatura kwanyu nikube imvugo igaragaza
ukwizera kwanyu, mwiyemeze ko Kristo azicara ku ntebe y'ubwami my

rusengero ry’'umutima; kandi impano zanyu muzishyire ku birenge bye ngo
azikoreshe umurimo we nta n'imwe muzigamye.

KWITANGA BURUNDU

Kubw’ibyiza by’iki gihe n'iby’iteka ryose, ni byiza ko mwiyegurira rwose
gukora igitunganye, kugira ngo isi ibashe kumenya aho .muha%e}ze. Abantu
benshi ntibiyeguriye umurimo w’Imana burundu, kandi gukubita hirya no
hino kwabo ni ko soko y’intege nke, kandi kukaba n'ibuye risitaza abandi.
Kubwo kugira amahame adashikamye, kandi bakaba bataritanze, imiraba
y'ibigeragezo irabatembana ikabakura mu byo bazi ko bitunganye, bityo
ntibagire umuhati wera wo gutsinda ikibi cyose, kandi ngo batunganye
imico izira inenge kubwo gukiranuka kwa Kristo tubarwaho.

Abatuye isi bafite uburenganzira bwo kumenya ibishobora kwitegwa ku
muntu wese uzi ubwenge. Umuntu ugaragarwaho namahame adakebakeba
kandi y’'ubutungane, azaba imbaraga nzima kubo bakorana, kandi abandi
nabo azabahindura kubw’Ubukristo bwe. Abantu benshi ntibasobanukirwa
kandi ngo bahe agaciro uburyo impinduka umuntu wese yateza ziganisha
ku cyiza cyangwa ku kibi zikomeye cyane. Umunyeshuri wese akwiriye
gusobanukirwa ko amahame akurikiza ahinduka imbaraga nzima kandi
ihindura ku mico ye [n’iy’abandi]. Umuntu wemera Kristo nk'Umukiza we
bwite, azakunda Yesu n'abo yapfiriye bose; kuko Kristo azamuhindukiramo
isoko yamazi adudubiza kugeza ku bugingo buhoraho. Azitangira kumvira

itegeko rya Kristo atizigamye.

SHIMANGIRA UMUDENDEZO WAWE

Ubigire itegeko ry’ubugingo bwawe ko nta kigeragezo cyangwa inyungu
zawe bwite zizagutera iutandukira ngo ureke kubaha Imana, kuko “yakunze
abari mu isi cyane, [bigatuma] itanga Umwana wayo w’ikinege, kugira
n%g umwizera wese atarimbuka ahubwo ahabwe ubugingo buhoraho’
NKumuntu wacunguwe, ufite umudendezo wo kwihitiramo. Wacungujwe
igiciro kitagerwa, Imana iguhamagarira gushimangira umudendezo wawe,
no %ukores a imbaraga Imana yaguhaye nk'umugaragu ufite umudendezo
w'ubwami bw’Imana. Ntukongere kuba munsi yubutware bw'icyaha,
ahubwo nk'umuyoboke w'indahemuka w'Umwami w’abami, garagaza ko
uri indahemuka ku Mana.

InceERo NGENDERWAHO Z0 GUTSINDA

Kubwa Yesu Kristo garagaza ko ukwiriye guhabwa inshingano yera
Uwiteka yaguhaye ubwo yaguhaga ubuzima kandi akakugirira ubuntu.
Ugomba kwanga gutegekwa n'imbaraga z’ikibi. NKabasirikare ba Kristo,
tugomba kwemera ibyo agakiza ke kadusaba uko ibintu byaba bimeze
kose tubyihitiyemo kandi dufite ubwenge, tugakunda rwose amahame
atunganye kandi tukayakurikiza. Ubwenge buva mu ijuru bugomba kuba
itabaza rimurikira ibirenge byanyu. Mube indahemuka kuri mwe ubwanyu,
kandi mube n'indahemuka ku Mana. Ikintu cyose kigomba kunyeganyezwa
kizanyeganyezwa; ariko nuba ushinze imizi mu kuri kandi ugushikamyemo,
uzabana n'ibidashobora kunyeganyezwa. Amategeko y'Uwiteka arahamye
kandi ntahinduka, kuko agaragaza imico Ye. Mwiyemeze rwose ko haba

mu magambo cyangwa mu mpinduka mushobora guteza, mutazigera
musuzugura ubutware bwayo na hato.

KWITANGA BURUNDU

Kugira iyobokamana ya Kristo bivuze ko weguriye Imana ibyawe byose,
kandi wihaye Mwuka Muziranenge ngo akuyobore. Binyuze mu mpano
ya Mwuka Muziranenge uzahabwa imbaraga z'imico mbonera, kandi
ntuzagira gusa impano zawe za kera wahawe kubw'umurimo w’Imana,
ahubwo gutanga umusaruro kwazo kuzongerwa cyane. Kwegurira Imana
imbaraga zacu zose byoroshya ikibazo cy’'ubuzima mu buryo bukomeye.
Ibyo bica intege kandi bigahindura ubusa intambara igihumbi urwana
n'ibyifuzo by'umutima wa kamere. Iyobokamana ni nk'umurunga wa
zahabu uhuriza ubugingo bw’abasore n'abakuze kuri Kristo. Binyuze muri
ryo abafite ubushake kandi bumvira bagezwa mu murwa w'Imana amahoro
banyuze mu nzira zijimye kandi ziruhije.

Hariho abasore bafite ubushobozi busanzwe bw'ubwenge, nyamara
kubwo kwigishwa no gutozwa ikinyabupfura nabigishabakorerakumahame
ahanitse kandi atunganye, bashobora kuva muri iyo gahunda yo kwigishwa
bujuje ibyangombwa bisabwa ngo bakore mu myanya imwe y’icyubahiro
Imana yabahamagariye. Ariko kandi hari abasore batazashobora ibyo
bitewe n'uko batiyemeje gutsinda ibyifuzo bya kamere yabo, bityo bene
abo ntibazumvira ijwi ry’Imana rivugira mu ijambo ryayo. Ntibashyizeho
ibihindizo byo gukingira ubugingo bwabo ibigeragezo, kandi ntibiyemﬂ'e
gukora inshingano yabo bamaramaje, Bameze nk'umuntu uri mu rugendo
rugana mu kaga maze akanga ubuyobozi bwose namabwiriza ahabwa kandi
ari byo byajyaga kumurokora impanuka no kurimbuka, bityo agakomeza
mu cyereiiezo 1g(igana ku kurimbuka.

GUHITAMO [HEREZO RYAWE

Mbega uburyo umuntu wese akwiriye kumenya ko ari we ugena
iherezo rye! Ibyishimo byawe muri ubu buzima, ndetse no mu buzima
bw’igihe kizaza, ari bwo buzima butazapfa, bishingiye kuri wowe ubwawe.
Ubihisemo, ushobora kugira abo ukorana nabo bityo kubw’igitutu cyabo,

bazatesha agaciro ibitekerezo byawe, amagambo yawe ndetse n’imico
mbonera yawe. Ushobora korohera ipfa n'irari bikisanzura, ugasuzugura
ubuyobozi, ugakoresha imvugo nyandagazi, kandi ukitesha agaciro kujera
ku rwego rwo hasi cyane. Impinduka mbi uteza zishobora kwanduza
abandi, kandi ushobora kuba intandaro yo kurimbura abo ushobora kuba
warazanye kuri Kristo. Ushobora gukura abantu kuri Kristo, ukabakura
mu bitunganye, mu kwera kandi ukabateshura inzira igana mu ijuru. Mu
rubanza, abazimiye bashobora kugutunga agatoki maze bakavuga bati:
“Iyaba atari we wabiteye, ntabwo mba naragwaguje kandi ngo iby'Imana
mbigire urwamenyo. Yari afite umucyo, kandi yari azi inzira igana mu
ijuru. Nari injiji, kandi nagiye nkimpumyi nkurikira inzira yanjye ngana
mu kurimbuka.” Ni ikihe gisubizo twatanga ku kirego nk’iki? Mbega uburyo
ari ingenzi ko buri wese yazirikana aho ari kwerekeza abantu! Turi aho
abadukikije bose batwitegereza. Mbega uburyo dukwiriye kubara igiciro
r:y’impindJuka dushobora guteza tubyitondeye. Ntabwo dukwiriye ra
iby'ubugingo bw’iteka ryose mu byo dutegereje imbere yacu, ahubwo
dukwiriye kwimenyereza guhora tubaza tuti: “Mbese ibi nkora bishimisha
Imana? Mbese ni izihe mpinduka ibikorwa byanjye bizateza ku ntekerezo
zababonye umucyo n’ibihamya bike ku byerekeye igitunganye?”

IBIBAZO BIKORA KU MUTIMA

Iyaba abasore barondoraga mu Byanditswe kandi bagakora uko
batekereza ko Kristo yakora ari mu bihe nk'ibyo barimo! Amahirwe |
twagize yo kunguka ubwenge buva mu ijuru yaduhaye inshingano zagutse,
bityo dukwiriye kwibaza tubyitayeho cyane tuti: “Mbese aho ngendera mu
mucyo? Mbese nk'uko umucyo mwinshi nahawe uri, aho naba ngendera
mu nzira itunganye, cyangwa naba nca inzira zigoramye ku buryo
abacumbagira bazava mu nzira? . . . ,

Dukwiriye kuba twuzuwe no gusobanukirwa byimbitse nagaciro,
ukwera, ndetse n'ubutware ukuri gufite. Ncuti musore, imirasire irabagirana
yumucyo wo mu ijuru imurika mu nzira ucamo, kandi ndasaba ngo
amahirwe ufite uyabyaze umusaruro uko bishoboka kose. Akira kandi
ukunde umwambi wose w'umucyo uva mu ijuru, kandi inzira ucamo
izarushaho kurabagirana kugera ku munsi utunganye rwose.”

1 The Youth's Instructor, February 2, 1893.

AMAHIRWE

Muri iki gihe hari amasomo tugomba kwigira ku byabaye ku bakoreye
Imana mu bihe byashize. Mbega uburyo tuzi bike cyane ku ntambara,
ibigeragezo n’imiruho byabo bantu ubwo babaga biteguye guhangana
ningabo za Satani. Kubw'uko bari bambaye intwaro zose z'Imana,
bashoboraga gutsinda uburiganya bwa Satani . . .

Abo bantu mu bihe byashize bitanze bakiha Imana kandi bakiyegurira
no kwerereza umurimo wayo, bari indahemuka ku ihame ndetse bakomeye
nk'icyuma.

Bari abantu batadohokaga cyangwa ngo bacike intege; abantu bari
buzuye ishyaka ry'Imana no kuyubaha, buzuye imigambi n'ibyifuzo
bihanitse nk’uko Daniyeli yari ameze. Bari abanyantege nke n'impezamajyo
nk'uko biri ku muntu uwo ari we wese mu birunduriye mu murimo
[w’Imana], ariko ibyiringiro byabo byose babishyize mu Mana. Bari bafite
ubutunzi ariko ubwo butunzi bwari bugizwe no kugaburira no gukuza
intekerezo n'ubugingo bwabo. Ibi rero umuntu wese ushaka kugira Imana
nyambere n'iy'imperuka kandi akayirutisha byose muri byose ashobora
kubigira. Nubwo tudafite ubwenge, ubuhanga, ubupfura n'imbaraga, ibi
byose dushobora kubyakira turamutse twigiye kuri Kristo ibyigisho dufitiye

amahirwe yo kwiga.

AABAKOZI BAKENEWE

Muri iki gihe dufite amahirwe n'ibyiza bitari byoroheye abo mu bisekuru
bya kera ko bagira. Dufite umucyo mwinshi, kandi Uwo mucyo waje binyuze
mu murimo w’abo barinzi bindahemuka bishingikirije ku Mana kandi
bakakira imbaraga iyikomokaho kugira ngo umucyo umurike utangaze,
ugeze imirasire wayo irabagirana ku isi. ML::I'I iki gihe Ccyacu dufite umucyo
mwinshi tugomba kurushaho gusakaza nk'uko mu bihe bya kera abagabo
nabagore bagaciro gakomeye basakaje umucyo Imana yal?a_ha?re_. Bakoraga
cyane kandi n'igihe kirekire kugira ngo bige ibyigisho _blglshlnzwaga mu
ishuri rya Kristo, kandi ntibaruhiye ubusa. Umuhati wabo qdacogorq
waragororewe. Bomatanye n'umunyambaraga usumba bose, ariko kandi

bifuza kunguka gusobanukirwa kwimbitse, kw'ikirenga kap di
mogl;ftgsz k‘:verekeye ugl?uri kgw’iteka ryose, kugira ngo babashe kugeza “ezal
ubutunzi bw'ukuri ku isi ikennye.

Abakozi barangwa niyi mico barakenewe murl iki gihe. Abapy,
babagabo mu maso y'Imana, kandi bakaba banditswe mu bitabo byo m,
ijuru, ni abameze nka Daniyeli, bakuza ubushobozi bwose bafite ku bury,
bahagararira neza ubwami bw’Imana mu isi iri mu byaha. Gutera imbere
mu kumenya ni ngombwa; kuko iyo umuntu Z.'ah_aw? umurimo mu murimyg
w'Imana, ubumenyi buba imbaraga ikoresha ibyiza. Isi ikeneye abant,
batekereza, abantu bagendera ku mahame, ab:fmtu bahora bakura my

usobanukirwa no kumenya. Itangazamakuru rikeneye abantu bagomb,

rikoresha neza cyane kugira ngo ukuri kubashe guhabwa amababa y,
kugukwirakwiza mu mahanga yose n'indimi zose n'amoko yose.

ISOKO YACU Y'UBUSHOBOZI

Dukeneye gukoresha abasore bazakuza ubudahemuka, abasore badafite
ubwoba bwo gukoresha imbaraga zabo. Bene aba basore bazabona umwanya
aho ari ho hose bitewe n'uko badateshuka inzira. Haba mu ntekerezo
numutima bafite ishusho y'Imana. Amaso yabo bayahanga ahantu hamwe,
kandi bahora batanya bajya mbere ndetse bazamuka, batera hejuru
bavuga bati: “Intsinzi” Nyamara abanyabute nabanyabwoba nabatizera
ntibahamagarwa, kuko kubwo kubura kwizera kwabo ndetse no kudashaka
kwiyanga kubwa Kristo, batuma umurimo w’Imana udatera imbere.. ..

Imana irahamagara abazaba abakozi bakorana nayo. Kubwo komatana
na Kristo, kamere muntu irera kandi ikaba inyakuri. Kristo atanga
ubushobozi, kandi umuntu agahinduka imbaraga izana icyiza. Ubunyakuri
no kuba indahemuka ni imico y’Imana, kandi umuntu ufite iyi mico aba
afite imbaraga idatsindwa. !

GUKIRANUKA KO MU MUTIMA

Gukiranukakw’imbere mu mutima guhamywa n'ubutungane bugaragara
inyuma. Utunganye imbere muri we ntabwo aba anangiye umutima kandi
ntabura kwita ku bandi no kubazirikana, ahubwo uko bukeye bukira
arakura agasa na Kristo, agakomeza ava mu mbaraga yinjira mu zindi
nshya. Umuntu ugenda wereshwa ukuri azitegeka, kandi azagera ikirenge
mu cya Kristo kugeza ubwo ubuntu butwikiriwe n'ikuzo. Gukiranuka
gutuma dutsindishirizwa ni ubwo tubarwaho; kandi ubutungane butuma
twezwa ni ubwo duhabwa. Ubutungane bwa mbere ni uburenganzira bwo

kujya mu ijuru tuba dufite, naho ubutungane bwa kabiri ni uko tuba abantu
bakwiriye ijuru.?

1 Rew:ew and Herald, March 10, 1903,
2 Review and Herald, June 4, 1895 [Urwibutso n'Integuzal

INZEGO ZIHANITSE

/AGERWAHO

Ncuti basore, mbese intego n'icyerekezo cy’ubuzima bwanyu ni ibihe?
Mbese mulfite inyota yo kwiga kugira ngo mubashe kugira izina n'umwanya
mu isi? Mbese mufite ibitekerezo mutabasha kuvuga, ku buryo umunsi
umwe mushobora guhagarara ku mwanya wo hejuru uhebuje indi mu
gukomera mu by’'ubwenge; ku buryo mushobora kwicara mu nama zifata
ibyemezo n'izishyiraho amategeko, kandi mugafasha mu gushyiriraho
igihugu amategeko? Nta kibi kiri mu kugira bene iyo migambi. Buri wese
muri mwe ashobora kugera ku ntego ye. Ntimukwiriye gushimishwa n'ibyo
mugeraho byo ku rwego ruciriritse. Mugire intego yo kugera ku bihanitse,
kandi ntimugire imiruvho mwihunza kugira ngo mugere ku rugero
rukwiriye.

IYOBOKAMANA NI [SHINGIRO RY’UBUZIMA

Kubaha Uwiteka ni byo rufatiro rwo gukomera kose nyakuri.
Ubunyangamugayo budatandukira ni bwo hame mukeneye kugendana mu
byo mujyamo byose mu buzima. Garagaza idini yawe mu buzima bwawe
bwo mu ishuri, aho ucumbika no mu byo ujyamo byose. Ikibazo cy’ingenzi
mubazwa ubu ni iki ngo: Mbese mwaba muhitamo kandi mugatunganya
ibyo mwiga ku buryo muzakomera ku gushikama no ku kubonera kw’imico
ya Gikristo izira ibizinga, mutuma ibyifuzwa n'inyungu by’igihe gito bijya
Ir)nun[s;i y'ibyifuzwa byo ku rwego rwo hejuru ubutumwa bwiza bwa Kristo

usaba?

Ubu mushaka kubaka ibyo muzashobora kurimbisha, kandi mukitwara
ku babakikije muri rusange no ku buzima ku buryo mubasha kuba igisubizo
ku mugambi Imana yari ifite ubwo yabaremaga. Nkabigishwa ba Kristo,
ntimubujijwe kugira iby’inyungu zizashira mujyamo; ariko mukwiriye
kugendana idini yanyu. Mu mirimo yose mushobora kuba mwujuje
ibyangombwa byo gukora, ntimuzigere muha intebe igitekerezo kivuga ko
mudashobora kugira icyiza mwageraho mutagize ihame mwica.

